
CERTIFICADO

Daniel Pereiro Cachaza, secretario do Concello de Betanzos (A Coruiia)
CERTIFICO o acordo que deseguido transcribo:

<<ACORDO DO PLENO DA CORPORACION

O Pleno da Corporacion, en Sesion Ordinaria do martes 27 de outubro de 2026, aprobou o
seguinte ACORDO:

3.- AXENDA URBANA DO CONCELLO DE BETANZOS

Preséntase a consideracion do Pleno o informe-proposta, ditaminado pola Comision de
Programacion en sesion ordinaria de data 22 de outubro de 2026, que a continuacion se
transcribe:

“ASUNTO: Plan de Accion Local da Axenda Urbana do Concello de Betanzos
EXPEDIENTE: 2025/X999/000365

I. ANTECEDENTES

PRIMEIRO.— Con data 9 de xullo de 2026, a Concellaria Delegada correspondente formulou proposta
técnica e politica motivando a necesidade de tramitar o procedemento para a elaboracién e aprobaciéon do
Plan de Accion Local da Axenda Urbana de Betanzos, no marco dos compromisos asumidos coa Axenda
Urbana Espafiola 2030, a Nova Axenda Urbana de Habitat Il e a Axenda Urbana da Unién Europea.

SEGUNDO.— Con data 9 de xullo de 2026, por Providencia da Concellaria Delegada iniciouse formalmente
o expediente, dispofiendo a apertura do tramite de consulta publica previa, o cal permaneceu exposto ao
publico na sede electrénica oficial do Concello de Betanzos aos efectos de solicitar a opiniéon dos suxeitos e
organizacions mais representativas potencialmente afectados pola futura estratexia, desde o dia 14 de xullo
de 2026 até o dia 17 de agosto de 2026 (vinte dias habiles).

TERCEIRO.— Con data posterior ao peche do prazo de exposicion, polo titular da Secretaria Xeral
municipal emitiuse a preceptiva certificacion acreditativa de que durante o devandito periodo de consulta
publica previa non se presentou ningunha alegacion, suxestién ou reclamacion.

CUARTO.— Polos servizos técnicos e a consultaria redactora incorporouse ao expediente o
correspondente documento de Diagnéstico Municipal (con calculo de datos descritivos e analise DAFO)

QUINTO.— Polos servizos técnicos e a direccion técnica do expediente redactouse o borrador definitivo do
Marco Estratéxico Local e o Plan de Accién Local con horizonte temporal 2030 da Axenda Urbana do
Concello de Betanzos, comprensivo dos seus 10 Obxectivos Estratéxicos, obxectivos especificos, lifias de
actuacion e fichas de proxectos clave.

Il. LEXISLACION APLICABLE

e Artigos 4, 22.2, 25 e 70.2 da Lei 7/1985, do 2 de abril, Reguladora das Bases do Réxime Local

(LBRL)

e Artigos 83 e 133 da Lei 39/2015, do 1 de outubro, do Procedemento Administrativo Comun das
Administracions Puablicas (LPACAP).

e Artigo 6.2 da Lei 19/2013, do 9 de decembro, de transparencia, acceso a informacion publica e bo
goberno.

e Acordo do Consello de Ministros do 22 de febreiro de 2019, polo que se aproba a Axenda Urbana
Espafiola (AUE).

CONSIDERACIONS
PRIMEIRA. Competencia do Pleno municipal:

Ao non existir unha asignacion expresa e univoca de competencia a ningin érgano local nos instrumentos
de planificacion estratéxica non estritamente regulamentarios, a competencia para a aprobacién deste
instrumento atriblese ao Pleno da Corporacion, en virtude das seguintes razéns xuridicas e materiais:

O documento de implementacion da Axenda Urbana Espafiola sinala que a adhesiéon e compromiso
dos concellos para a elaboracion, aprobacion e execucion do seu Plan de Accién require dun acordo
formal plenario dotado da maxima lexitimidade democratica e institucional.

Pola propia natureza transversal e integradora do Plan: ainda que se trate dun instrumento de
planificacién estratéxica de caracter directivo e non normativo, supera amplamente o ambito dunha
Unica area de goberno e condiciona as politicas xerais da entidade en materias intimamente
vinculadas as atribuciéns plenarias recollidas no artigo 22.2 da Lei 7/1985 (como son a ordenacion
do territorio, a sustentabilidade financeira, a xestion patrimonial e as grandes lifias de investimento
municipal).

SEGUNDA. Natureza xuridica do Plan de Accion Local

O Plan de Accion Local da Axenda Urbana configirase como un instrumento de planificacion estratéxica
integral e gobernanza local de caracter non regulamentario e non vinculante fronte a terceiros (soft law no
ambito local). Non altera por si mesmo a ordenacion urbanistica nin substitie aos instrumentos de
planeamento urbanistico (PXOM, plans especiais), senén que funciona como unha folla de ruta
programéatica e integradora de todas as politicas sectoriais municipais (urbanismo, mobilidade, transicion
enerxética, vivenda, inclusion social e innovacion dixital) con horizonte 2030. A sUa aprobacion formal dota
de coherencia e priorizacién aos futuros proxectos de investimento municipal e resulta exixencia e factor
determinante para a concorrencia e captacion de fondos de financiamento europeos (NextGenerationEU,
FEDER, FSE+) e convocatorias estatais e autonémicas.

TERCEIRA. Do tramite de participacion publica e informacién publica.

Cumprido estritamente o tramite de consulta publica previa do artigo 133.1 da LPACAP sen que se
presentaran achegas nin oposicions, e co fin de garantir as mais amplas garantias de publicidade,
concorrencia e transparencia consagradas no artigo 83 da LPACAP e no artigo 6.2 da Lei 19/2013, procede
someter o documento aprobado inicialmente a un periodo de informacién publica por prazo de vinte (20)
dias habiles mediante publicacién oficial no Boletin Oficial da Provincia da Corufia (BOP), no taboleiro
municipal e na sede electrénica, facilitando simultaneamente o tramite de audiencia directa previsto con
caracter potestativo no artigo 133.2 da LPACAP &s entidades representativas locais.

CUARTO. Da creacion das Mesas de Traballo Estratéxicas.

O artigo 130 do Real Decreto 2568/1986 (ROF) e as directrices da Axenda Urbana Espafiola relativas ao OE
10 (Mellora dos instrumentos de intervencién e da gobernanza) habilitan ao Concello para constituir mesas
técnicas, comités sectoriais ou grupos de traballo de natureza consultiva e non decisoria. A creacion de dez
mesas de traballo sectoriais—unha por cada obxectivo estratéxico—garante a gobernanza multinivel, a
participacion publico-privada e a coordinacién interdepartamental indispensables para monitorizar os
indicadores e acadar a execucién das lifias de actuacién previstas ata 2030.

QUINTO. A diagnose técnica e os indicadores descritivos elaborados para o termo municipal de Betanzos
pofien de manifesto desequilibrios que requiren dunha folla de ruta integral, entre os que destacan unha
acusada polarizacién entre a concentracion urbana central e o illamento dos asentamentos rurais, a
necesidade de rexeneracion edificatoria e residencial fronte ao elevado grao de envellecemento do parque
inmobiliario e a presenza de vivenda desocupada, a vulnerabilidade hidroxeoléxica e climatica do territorio
ante inundacions e episodios térmicos extremos, asi como a persistencia de fendas dixitais e dependencia
sociosanitaria nunha piramide poboacional progresivamente envellecida.

Fronte a tales debilidades e ameazas, os documentos técnicos acreditan a existencia de fortalezas
territoriais excepcionais, tales como o elevado valor patrimonial, ambiental e produtivo asociado & contorna
fluvial dos rios Mendo e Mandeo e & Reserva da Biosfera Marifias Corufiesas e Terras do Mandeo, a
compacidade morfoloxica do tecido consolidado, o nodo loxistico estratéxico de Piadela e a existencia de
proxectos tractores xa en marcha relativos ao autoconsumo enerxético fotovoltaico no Carregal ou a
revitalizacién do Mercado Municipal.

Constatada polo procedemento a ausencia de oposicién cidada no tramite de consulta previa e debidamente
alinado o documento cos compromisos asumidos no marco da Axenda 2030, da Axenda Urbana Espafiola e
das lifas directrices para a captacién de fondos estruturais e extraordinarios de financiamento europeo,
queda plenamente motivada a necesidade de dotar a este Concello do Plan de Acciéon Local como
instrumento directivo para a transformacion territorial sostible, xustificando asemade a constitucion dunha
estrutura organica operativa de gobernanza compartida que garanta a sla materializacion efectiva ata o
horizonte 2030.

Por todo canto antecede, sométese & consideracion do Pleno da Corporacion a adopcidon da seguinte
PROPOSTA:

PRIMEIRO. Aprobar inicialmente o Plan de Accién Local da Axenda Urbana do Concello de Betanzos
(horizonte 2030), xunto co seu Diagndstico e Marco Estratéxico, que se estrutura arredor dos seguintes 10
Obxectivos Estratéxicos (OE):

e OE 1: Ordenar o territorio e facer un uso racional do solo, conservalo e protexelo.
e OE 2: Evitar a dispersion urbana e revitalizar a cidade existente.

e OE 3: Previr e reducir os impactos do cambio climético e mellorar a resiliencia.

e OE 4: Facer unha xestion sostible dos recursos e favorecer a economia circular.
e OE 5: Favorecer a proximidade e a mobilidade sostible.

e OE 6: Fomentar a cohesién social e buscar a equidade.

e OE 7: Impulsar e favorecer a economia urbana.

e OE 8: Garantir o acceso a vivenda.

e OE 9: Liderar e fomentar a innovacion dixital.

e OE 10: Mellorar os instrumentos de intervencion e a gobernanza.

SEGUNDO. Co gallo de asegurar a gobernanza multinivel, a participacion activa dos axentes econémicos,
sociais e vecifiais, e a coordinacién técnica interdepartamental para o desenvolvemento, seguimento e
execucion do Plan de Accién, créanse formalmente dez (10) Mesas de Traballo Sectoriais,
correspondentes a cada un dos Obxectivos Estratéxicos da Axenda Urbana de Betanzos:

1. Mesa 1: Territorio, Solo e Proteccién Ambiental (OE 1)

» Areas de traballo: Aprobacion do PXOM sustentable 2030, espazos de oportunidade en solo
e edificios abandonados, Anel Verde e Azul de Betanzos e a comarca, Plan de barrios rurais
con futuro, preservacion de solos agrarios de alta aptitude (marca Reserva da Biosfera),
Observatorio do Solo e da Paisaxe, rede de corredores ecoldxicos interparroquiais, Plan de
conservacion da ria de Betanzos e o rio Mandeo, custodia do territorio e recuperacién do
patrimonio e contorno do Pasatempo.

2. Mesa 2: Rexeneracién Urbana e Casco Histérico (OE 2)

e Areas de traballo: Plan integral de rexeneracion do casco histérico (4reas ARI/ARRU),
transformacion do Mercado Municipal nun espazo multifuncional (comercial, cultural e
social), e programas de fomento de vivenda nova en inmobles rehabilitados para a atraccion
de poboacion residente.

3. Mesa 3: Clima, Auga e Resiliencia Urbana (OE 3)

e Areas de traballo: Plan Local de Adaptacién ao Cambio Climatico e plans de emerxencia,
implantacion de Sistemas Urbanos de Drenaxe Sustentable (SUDS) en barrios vulnerables
a inundacions, creacién da rede municipal de refuxios climaticos, e programas de
sensibilizacion sobre o consumo responsable do ciclo da auga.

4. Mesa 4: Transicion Enerxética e Economia Circular (OE 4)

» Areas de traballo: Desenvolvemento da planta solar municipal de autoconsumo no Carregal,
despregamento da rede de composteiros comunitarios urbanos e nas parroquias rurais, e
creacion da Oficina Municipal de Enerxia e Circularidade.

5. Mesa 5: Mobilidade Sustentable e Accesibilidade (OE 5)

e Areas de traballo: Planificacion e execucion da rede de sendas peonis e ciclistas,
implantacion de itinerarios seguros nos Camifios Escolares, desenvolvemento do PMUS
(peonalizaciéns, zonas 30, aparcadoiros disuasorios) e integraciébn co transporte
metropolitano e estacion de autobuses.

6. Mesa 6: Cohesién Social, Inclusién e Igualdade (OE 6)

» Areas de traballo: Programas municipais de inclusion e apoio a familias vulnerables, reforzo
da atencion domiciliaria e espazos de encontro para persoas maiores contra a soidade non
desexada, e posta en marcha da Bolsa Municipal de Emprego inclusivo.

7. Mesa 7: Dinamizacion Econémica, Comercio e Turismo Intelixente (OE 7)

e Areas de traballo: Creacion de espazos de viveiros de empresas e coworking,
modernizacion e dixitalizacion do comercio de proximidade, accesos e infraestruturas do

Poligono de Piadela, rutas turisticas de valor gastrondmico/cultural mediante tecnoloxias
intelixentes, e impulso a feiras e innovacion agroalimentaria/biotecnoléxica.

8. Mesa 8: Vivenda Digna e Social (OE 8)

» Areas de traballo: Mobilizacion de vivenda baleira mediante programas de alugueiro social
con garantias publicas e convenios con persoas propietarias, fortalecemento do parque

publico residencial, intermediacién hipotecaria/alugueiro e axudas a rehabilitacion con
estandares de accesibilidade e eficiencia enerxética.

9. Mesa 9: Transformacidn Dixital e Innovacién Local (OE 9)

» Areas de traballo: Modernizacion e optimizacion dos servizos da administracion electronica,
eliminacién da fenda dixital xeracional na poboacién maior, actualizacion do portal de
transparencia/open data, e incorporacién de ferramentas de Intelixencia Artificial e chatbots
& xestion dos servizos turisticos e de atencion cidada.

10.Mesa 10: Gobernanza Aberta, Transparencia e Participaciéon Cidada (OE 10)

e Areas de traballo: Implantacion progresiva de orzamentos participativos, desefio do Plan
Integral de Comunicacion municipal, protocolo institucional de eventos, programas de
formacion continua do persoal municipal na xestién da Axenda Urbana e ODS, e mecanismo
de coordinacion interdepartamental e seguimento de indicadores.

Composicién e funcionamento das Mesas:

Cada mesa estara presidida polo concelleiro/a delegado/a da materia respectiva ou persoa en quen
delegue, e integrada por persoal técnico municipal das areas afectadas, representantes dos grupos politicos
municipais, asi como representantes das asociacions vecifiais, profesionais, empresariais e entidades
sociais con interese lexitimo no ambito sectorial correspondente.

O seu réxime de convocatoria e funcionamento sera regulado mediante decreto de Alcaldia.

TERCEIRO. Someter o Plan de Accion Local da Axenda Urbana de Betanzos a un periodo de informacion
publica por un prazo de vinte (20) dias habiles mediante anuncio no Boletin Oficial da Provincia da Corufia
(BOP) e taboleiro de edictos municipal, co gallo de que calquera persoa fisica ou xuridica poida examinar o
expediente e formular as alegacions, achegas ou suxestions que considere oportunas.

CUARTO.Publicar simultaneamente a documentacion integra do plan no portal web institucional e na sede
electrénica municipal co obxecto de facilitar a méxima difusion cidada e promover a transparencia activa.

QUINTO. Dar tramite de audiencia directa e solicitar informe/opinion &s principais asociaciéns vecifiais,
profesionais, sindicais e sectoriais legalmente constituidas cuxos fins garden relacién directa co obxecto do
Plan, de conformidade co artigo 133.2 da Lei 39/2015.”

Ditaminase favorablemente polo PSOE coa reserva de voto ao Pleno do PP, o BNG e o
concelleiro non adscrito

A presidenta abre o debate e realizanse diversas intervencions en relacion ao sentido do voto.

A presidenta somete 0 asunto a votacion co conseguinte resultado:

Aprobado por unanimidade dos membros presentes da Corporacion.
Votos emitidos: 16

Votos a favor: 16 [PSOE (5), PP (6), BNG (3), Non adscritos (2)]

Votos en contra: 0

Abstencioéns: 0.>>

E para que conste para os efectos oportunos, coa excepcién prevista no artigo 206 do
Regulamento de organizacion, funcionamento e réxime xuridico das entidades locais, aprobado
polo Real decreto 2568/1986, do 28 de novembro, no senso de que o borrador da acta da sesion
mencionada non se someteu ainda a aprobacion, e a reserva dos termos que resultan desta,
expido e asino este certificado co visto e prace da alcaldesa, dona Maria Barral Varela.

Betanzos, na data que figura na marxe
DOCUMENTO ASINADO ELECTRONICAMENTE

A alcaldesa O secretario accidental
Maria Barral Varela Daniel Pereiro Cachaza

